
I. DISPOSICIONS XERAIS

XEFATURA DO ESTADO

17599 Real decreto lei 25/2018, do 21 de decembro, de medidas urxentes para unha
transicion xusta da minaria do carbén e o desenvolvemento sustentable das
comarcas mineiras.

A Decision 2010/787/UE do Consello, do 10 de decembro de 2010, relativa as axudas
estatais destinadas a facilitar o feche de minas non competitivas, supén a transicién, para
o sector do carbdn, das normas sectoriais 4s normas xerais sobre axudas estatais
aplicables a todos os sectores, e limita até 2018 a posibilidade de que os Estados membros
concedesen axudas as minas non competitivas para cubrir os custos relacionados co
carbén destinado a producién de electricidade.

Para isto, o seu artigo 3 estableceu as condiciéns para que as axudas s empresas
destinadas especificamente a cubrir as perdas da producion corrente das unidades de
producién poidan considerarse compatibles co mercado interior. En particular, exixiuse un
plan de feche das unidades de producién non competitivas, de modo que puidese
desenvolverse un cesamento ordenado das actividades mineiras nesas unidades de
producién, que culminase, o mais tardar, o 31 de decembro de 2018.

Por outro lado, a referida Decision 2010/787/UE do Consello, que recofiece que os
Estados membros deben poder tomar medidas para aliviar as consecuencias sociais e
rexionais do feche desas minas, estableceu, no seu artigo 4, a adopcion de medidas
complementarias encamifadas a financiar custos excepcionais relacionados con eses
feches, tales como os relativos aos procesos de reducion dos cadros de persoal, que
permitisen mitigar esas consecuencias. Esas actuacions seran aplicables durante o
periodo de vixencia da norma, que expirara o 31 de decembro de 2027.

O Marco de actuacién para a minaria do carbén e as comarcas mineiras para o periodo
2013-2018, acordado o dia 31 de outubro de 2013 polo Ministerio de Industria, Enerxia e
Turismo, coa central sindical FITAG-UGT, a Federacion de Industria de CCOO, a
Federacion de Industria de USO e a agrupacion de empresarios do sector, Carbunion,
configurouse como instrumento de planificacion das politicas publicas de reordenacion do
sector da minaria do carbén durante ese periodo, de conformidade co previsto na referida
Decision do Consello do 10 de decembro de 2010. Asi mesmo, no citado plan recolléronse
as distintas medidas destinadas a impulsar economicamente as comarcas mineiras. O
Plan de feche do Reino de Espafa para a minaria do carbén non competitiva no marco da
Decision 2010/787/UE foi autorizado pola Decision da Comisién Europea do 27 de maio
de 2016, C (2016) 3029 final, «Axuda Estatal SA 34332 (2012/NN)-Espafia-Axudas
destinadas a facilitar o feche de minas de carbén en Espafia».

No entanto, a pesar dos importantes esforzos realizados polos Ultimos plans do carbén
e 0 Marco de actuacion 2013-2018 para incentivar actividades alternativas nas comarcas
mineiras produtoras de carbdn, actualmente estas comarcas mantefien un alto nivel de
dependencia econdmica da industria mineira do carbon.

Mantense, por conseguinte, un volume ainda importante de traballadores no cadro de
persoal, cunha dilatada experiencia profesional na minaria do carbon e un significativo
desgaste fisico, nunhas zonas onde existe un elevado indice de desemprego e limitadas
oportunidades de reinsercion laboral, o que, unido a situacion critica das empresas do
sector, limita notablemente o mantemento dun certo nivel de emprego despois do 31 de
decembro de 2018 nesas rexiéns.

Neste contexto, o Acordo marco para unha transicion xusta da minaria do carbén e
desenvolvemento sustentable das comarcas mineiras para o periodo 2019-2027, subscrito
o pasado 24 de outubro, polo Ministerio de Transicion Ecoldéxica coa central sindical

FI-UGT, a Federacion de Industria de CCOO, a Federacion de Industria de USO € a
agrupacion de empresarios do sector, Carbunion, establece as bases para unha transicion
xusta da minaria do carbon e un desenvolvemento sustentable das comarcas mineiras
«tendo en conta a situacion do sector e a finalizacion das axudas destinadas a cubrir as
perdas das explotaciéns mineiras, de acordo coas exixencias da normativa europea». Con
este obxecto esténdese alén do 31 de decembro de 2018 o ambito das medidas sociais
amparadas polo artigo 4 da referida Decisién 2010/787/UE a fin de facilitar o seu acceso
ao conxunto dos traballadores afectados, a un tempo que se mantefien, asi mesmo, as
medidas dirixidas a impulsar economicamente as comarcas mineiras e incentivar o
emprego nos municipios mineiros afectados.

Por tanto, na data limite do 31 de decembro de 2018, as empresas que forman parte
do citado plan de feche da minaria non competitiva deben poder optar a axudas que
cubran os custos da reducion dos seus ainda voluminosos cadros de persoal, conforme o
citado artigo 4 e, asemade, deben garantirse, nesa data, ao conxunto dos cadros de
persoal de excedentes da minaria do carbén as prestacions sociais financiadas con cargo
a esas categorias de axudas ou, ao menos, o dereito a unha prestacién contributiva por
desemprego polo periodo maximo legal, na sua calidade de excedentes da industria
mineira do carbdn, como un modo de paliar a repercusién que a perda dos postos de
traballo xera nesas zonas.

Mais para que a transicién sexa xusta tamén é preciso asegurar, a partir de 2019, a
continuidade da politica de reactivacion das comarcas mineiras, estendendo o seu ambito
de vixencia e facilitando o seu impulso econémico mediante o desenvolvemento de novas
infraestruturas, de proxectos de restauracién do espazo natural afectado pola actividade
mineira, ou ben de actividades econdmicas alternativas que favorezan a xeracién de novos
empregos.

Este real decreto lei responde, por tanto, a necesidade de afrontar unha conxuntura
econdmica extraordinaria regulando con urxencia o marco xuridico que asegure unha
transicion xusta e garanta que na data limite sinalada se poida ter acceso ao conxunto de
medidas descritas. Representa, por conseguinte, un instrumento constitucionalmente licito
e adecuado para a consecucién do fin que xustifica a lexislacién de urxencia, que non é
outro, tal e como reiteradamente exixiu o Tribunal Constitucional, que acorrer a unha
situacion concreta, dentro dos obxectivos gobernamentais, que, por razéns dificiles de
prever, require de forma urxente unha accién normativa inmediata.

Tamén é coherente cos principios de boa regulacion establecidos no artigo 129 da Lei
39/2015, do 1 de outubro, do procedemento administrativo comun das administracions
publicas. O real decreto lei é acorde co principio de proporcionalidade, ao conter a
regulacion imprescindible para a consecucién dos obxectivos previamente mencionados e,
igualmente, axustase ao principio de seguranza xuridica, ao ser coherente coa regulacion
da Unién Europea na materia. Os principios de necesidade e eficacia derivan do exposto
nos paragrafos anteriores. Canto ao principio de transparencia, a sta regulacion apdiase no
citado acordo marco para unha transicion xusta da minaria do carbdén e desenvolvemento
sustentable das comarcas mineiras para o periodo 2019-2027, no cal participaron os
distintos axentes sociais. E, finalmente, con respecto ao principio de eficiencia, ben que se
aprecia un lixeiro aumento das cargas administrativas, estas en ningun caso resultan
innecesarias.

Polo que se refire ao seu contido, as medidas agrupanse en dous titulos e unha parte
final que inclue as disposiciéns necesarias para completar a regulacion.

No titulo | establécese o réxime especial das axudas sociais, distinguindo entre as
axudas por custos laborais para traballadores de idade avanzada e as axudas por custos
laborais mediante baixas indemnizadas de caracter voluntario e flexibilizando as condicions
vixentes de acceso con obxecto de dar cabida ao conxunto dos traballadores que
mantefen o seu vinculo laboral coas empresas mineiras do carboén, considerados a 30 de
xufio de 2018.

Para o non previsto expresamente realizase unha remisién expresa ao actual Real
decreto 676/2014, do 1 de agosto, polo que se establece o réxime de axudas por custos
laborais destinadas a cubrir custos excepcionais vinculados a plans de feche de unidades
de producién das empresas mineiras do carbén, que se modifica nalguns aspectos e cuxo
ambito de vixencia se estende, a un tempo que se derrogan os artigos que se contradin co
disposto nesta norma.

O titulo Il posibilita as medidas necesarias para un desenvolvemento sustentable das
comarcas mineiras, introducindo a modificacion do Real decreto 676/2014, do 1 de agosto,
polo que se establece o réxime de axudas por custos laborais destinadas a cubrir custos
excepcionais vinculados a plans de feche de unidades de producién das empresas
mineiras do carbdn, a fin de estender o seu ambito temporal de vixencia alén do 31 de
decembro de 2018 e permitir o desenvolvemento de actuacions desde a entrada en vigor
desta norma.

Finalmente, recdllense unha serie de disposicidns necesarias para completar a
regulacion, xa sexa incluindo aspectos previstos no novo Acordo marco para unha
transicién xusta da minaria do carb6n e desenvolvemento sustentable das comarcas
mineiras para o periodo 2019-2027, ou establecendo o réxime transitorio de axudas sociais
amparadas por esta norma en relacion cos procedementos xa iniciados no marco da
anterior regulacion, ou ese réxime respecto dos convenios de colaboracién vixentes ou en
tramitacion.

En definitiva, en cada unha das medidas que se adoptan na presente norma concorren
as circunstancias de extraordinaria e urxente necesidade que exixe o artigo 86 da
Constitucion espafiola como presupostos habilitantes para a aprobacion dun real decreto
lei, dado que se deben adoptar con anticipacion ao 31 de decembro de 2018.

Na sua virtude, facendo uso da autorizacién contida no artigo 86 da Constitucion
espafiola, por proposta da ministra para a Transicion Ecoléxica, e logo de deliberacién do
Consello de Ministros na sua reunion do dia 21 de decembro de 2018,

DISPONO:

TITULO |

Réxime especial de axudas sociais no sector da minaria do carbén

Artigo 1. Axudas sociais por custos laborais para traballadores de idade avanzada.

1. Poderanse acoller a estas axudas as empresas mineiras incluidas no Plan de
feche do Reino de Espafa para a minaria do carbon non competitiva no marco da Decision
2010/787/UE, susceptibles de ser beneficiarias, de conformidade co disposto no artigo 4
do Real decreto 676/2014, do 1 de agosto, polo que se establece o réxime de axudas por
custos laborais destinadas a cubrir custos excepcionais vinculados a plans de feche de
unidades de producidon das empresas mineiras do carbdén, sempre que 0S seus
traballadores reinan os seguintes requisitos obxectivos, cuxo cumprimento se exixira a
data da solicitude:

a) Asua condicion de traballadores con contrato indefinido na empresa solicitante a 30
de xufio de 2018.

b) Ter, ao menos, corenta e oito anos de idade equivalente, coa aplicaciéon do
coeficiente redutor que corresponda, ou 25 anos de cotizacién no réxime especial da
minaria do carbon, ou, ao menos, 20 anos traballados nas empresas mencionadas, ben
que, neste caso, o importe da axuda experimentara diferentes reduciéons en funcién do
periodo de antiglidade acreditado.

c) Antigiidade na empresa en que causen baixa de, ao menos, tres anos
consecutivos, contados a data da solicitude destas axudas.

d) Cotizacions ao réxime especial da minaria do carbén da Seguridade Social
durante, ao menos, oito anos, ou antiguidade de oito anos, ao menos, en calquera dos
cadros de persoal das empresas consideradas.

e) Os traballadores deberan acreditar, ao cumpriren a idade ordinaria de xubilacion,
conforme o previsto no artigo 205 e nas disposicions adicional primeira e transitoria sétima
do texto refundido da Lei xeral da Seguridade Social, aprobado polo Real decreto
lexislativo 8/2015, do 30 de outubro, o periodo minimo de cotizacién que se requira para
acceder a ela en calquera dos réximes da Seguridade Social. No suposto de modificacion
normativa do periodo minimo, o traballador que xa estea cobrando estas axudas teraas
garantidas até que alcance a idade legal para acceder a sua xubilacién.

2. A extincién da relacion laboral que dara lugar a estas axudas podera producirse
con anterioridade ao 31 de decembro de 2018, ou dentro do prazo maximo dos 36 meses
seguintes a esa data, para aqueles traballadores que realicen labores de feche e
rehabilitacion do espazo afectado polo feche da mina.

3. Acuantificacién das axudas realizarase de conformidade co previsto no artigo 9 do
Real decreto 676/2014, do 1 de agosto, e garantirase o recofiecemento do setenta e dous
por cento da media mensual da retribucion salarial ordinaria bruta, considerando os seis
meses efectivamente traballados anteriores a incorporacion ao réxime establecido con
estas axudas co rateo de pagas extraordinarias.

Non obstante, se en lugar da idade equivalente exixida se acreditaren, ao menos, 20
anos traballados nas empresas susceptibles de ser beneficiarias destas axudas, sobre a
cantidade bruta garantida aplicarase unha porcentaxe de reducién en funcién do periodo
de antigliidade acreditado, do 10, 8, 6, 4 ou 2 por cento segundo sexan, respectivamente,
20, 21, 22, 23 ou 24 os anos traballados.

4. As solicitudes das empresas que desexen acollerse as axudas sociais por custos
laborais para traballadores de idade avanzada poderan ser presentadas, xunto co resto de
documentacion exixida no artigo 10 do Real decreto 676/2014, do 1 de agosto, en calquera
momento a partir da entrada en vigor desta norma.

5. Non poderan causar dereito a estas axudas os traballadores que optasen pola baixa
incentivada ao abeiro da Orde do 18 de febreiro de 1998 sobre axudas destinadas a cubrir
cargas excepcionais vinculadas a plans de modernizacion, reestruturacion e racionalizaciéon
da actividade das empresas mineiras do carbén; da Orde ECO/2771/2003, do 24 de
setembro, sobre axudas destinadas a cubrir cargas excepcionais vinculadas a plans de
reestruturacion e racionalizacidon da actividade das empresas mineiras do carbén; ou da
Orde ITC/2002/2006, do 15 de xuio, pola que se aproban as bases reguladoras das axudas
por custos laborais mediante baixas incentivadas e das axudas destinadas a compensar os
custos derivados do feche de unidades de producion de empresas mineiras de carboén, para
os exercicios 2006-2012, salvo que poidan acreditarse 20 anos, como minimo, de traballo na
minaria do carbdn e na actualidade sexan traballadores das empresas que poidan ser
beneficiarias destas axudas.

Para isto, o traballador debera achegar cotizacions suficientes para o recofiecemento
da prestacién contributiva por desemprego polo periodo maximo legal, ou por un periodo
de 12 meses se fose incluido en procedementos de suspension de contratos fundados en
causas obxectivas, e ao calcularse a axuda, reduciraselle un 10 por cento da cantidade
bruta garantida a que se refire 0 niUmero terceiro deste artigo.

6. Os traballadores aos cales se concedese unha baixa indemnizada en virtude do
Real decreto 676/2014, do 1 de agosto, polo que se establece o réxime de axudas por
custos laborais destinadas a cubrir custos excepcionais vinculados a plans de feche de
unidades de producién das empresas mineiras do carbén, poderan causar dereito a estas
axudas sempre que mantefian a sua relacion laboral coa empresa, exista renuncia expresa
a sua concesion e a dita axuda non fose aboada polo organismo competente. A renuncia
debera achegarse xunto coa solicitude da axuda.

7. A aplicacion desta medida rexerase, no non previsto neste real decreto lei, polo
referido Real decreto 676/2014, do 1 de agosto.

Artigo 2. Axudas por custos laborais mediante baixas indemnizadas de caréacter
voluntario.

1. Poderanse acoller a estas axudas as empresas mineiras comprendidas no Plan de
feche do Reino de Espafia para a minaria do carbon non competitiva no marco da Decision
2010/787/UE, susceptibles de ser beneficiarias de conformidade co disposto no artigo 4 do
Real decreto 676/2014, do 1 de agosto, en relacion cos traballadores que figuren no seu
cadro de persoal a 30 de xufio de 2018, e sempre que reldnan os seguintes requisitos
obxectivos, cuxo cumprimento se exixira a data da solicitude:

a) A sua condicién de traballadores do cadro de persoal anterior ao 31 de decembro
de 2017 en calquera das empresas mineiras privadas do carbén que figuran no citado plan
de feche ou, ao menos, unha antigliidade no réxime especial da minaria do carbén da
Seguridade Social superior a cinco anos.

b) Cotizaciéons no réxime especial da minaria do carbén da Seguridade Social
durante, ao menos, tres anos.

c) Asua antigliidade na empresa en que causen baixa de, ao menos, un ano na data
da solicitude.

2. Os traballadores que poidan causar dereito a estas axudas e contribluan nos
labores de restauracién, seguranza e clausura da explotacion mineira poderan ver
extinguida a sua relacion laboral con posterioridade ao feche efectivo da unidade de
producion o 31 de decembro de 2018, dentro do prazo maximo dos 36 meses seguintes a
esa data.

3. Non teran dereito a estas axudas os traballadores que reunan os requisitos para
acceder ben a xubilacion ordinaria, ou ben a prexubilacion, ou que fosen beneficiarios
dalgunha axuda por custos laborais mediante baixas indemnizadas ou para traballadores
de idade avanzada entre o 1 de xaneiro de 2013 e o 31 de decembro de 2018, sen
prexuizo dos dereitos que os traballadores tefian fronte 4 empresa.

4. A cuantificacion das axudas realizarase de conformidade co previsto no artigo 16
do Real decreto 676/2014, do 1 de agosto, segundo o cal o importe da indemnizacién sera
o resultado de adicionar unha cantidade fixa de 10.000 euros, e outra variable, calculada
individualmente para cada traballador, correspondente a 35 dias de salario por ano
traballado, rateando por meses os periodos de tempo inferiores a un ano, cun limite de 30
mensualidades.

5. As solicitudes das empresas que desexen acollerse as axudas sociais por custos
laborais mediante baixa indemnizada poderan ser presentadas, xunto co resto da
documentacion exixida no artigo 17 do Real decreto 676/2014, do 1 de agosto, en calquera
momento a partir da entrada en vigor desta norma.

6. A aplicacién desta medida rexerase, no non previsto neste real decreto lei, polo
Real decreto 676/2014, do 1 de agosto.

Artigo 3. Modificacion do Real decreto 676/2014, do 1 de agosto, polo que se establece
o réxime de axudas por custos laborais destinadas a cubrir custos excepcionais
vinculados a plans de feche de unidades de producién das empresas mineiras do
carboén.

O Real decreto 676/2014, do 1 de agosto, polo que se establece o réxime de axudas
por custos laborais destinadas a cubrir custos excepcionais vinculados a plans de feche de
unidades de producién das empresas mineiras do carbdn, modificase nos seguintes
aspectos:

Un. Modificase o primeiro paragrafo do artigo 1, que queda redactado como segue:

«Constitie o obxecto deste real decreto a regulaciéon da concesién directa de
axudas as empresas que leven a cabo ou levasen a cabo unha actividade
relacionada coa producion do carbén, a fin de que poidan cubrir certos custos

derivados da extincién dos contratos de traballo dos seus empregados como
consecuencia do feche de unidades de producion de carbén destinadas & xeracién
eléctrica incluidas no Plan de feche do Reino de Espafia para a minaria de carbén
non competitiva, segundo o acordado no Marco de actuacién para a minaria do
carbén e as comarcas mineiras no periodo 2013 a 2018 e no Acordo marco para
unha transicion xusta da minaria de carb6n e desenvolvemento sustentable das
comarcas mineiras para o periodo 2019-2027.»

Dous. Modificanse os numeros 2 e 3 do artigo 2, que pasan a ter a seguinte redaccién

«2. O ambito temporal deste real decreto comprende os exercicios 2013 a
2025.

3. Con suxeicion ao establecido na disposicion adicional primeira deste real
decreto, respecto a notificacién destas axudas a Comisién Europea, as axudas
concederanse, con cargo aos orzamentos de cada exercicio econémico, desde o 1
de xaneiro de 2013 até o 31 de decembro de 2025, sen prexuizo de que as axudas
por custos laborais para traballadores de idade avanzada outorgadas durante ese
periodo poidan manterse para cada traballador nos exercicios orzamentarios
necesarios até que alcance a idade ordinaria de xubilacién, conforme o previsto no
artigo 205 e nas disposicidéns adicional primeira e transitoria sétima do texto
refundido da Lei xeral da seguridade social, aprobado polo Real decreto lexislativo
8/2015, do 30 de outubro.»

Tres. Modificanse os niumeros 2, 3 e 4 do artigo 9, asi como os paragrafos primeiro
e segundo do seu numero 5, todos eles con obxecto de precisar a porcentaxe do 72 por
cento, cuxa redaccion queda como segue:

«2. Estas axudas garantiran o recofiecemento do 72 por cento da media
mensual da retribucién salarial ordinaria bruta, considerando os seis meses
efectivamente traballados anteriores a incorporacion ao réxime establecido para
estas axudas co rateo de pagas extraordinarias.

Para estes efectos, consideraranse como efectivamente traballados os meses
en que se traballase ao menos dezanove dias, incluidas as vacaciéns desfrutadas
€ 0s permisos retribuidos.

Para o calculo desta cantidade bruta garantida, teran a consideracién de
retribucion salarial ordinaria bruta aqueles conceptos e importes que o traballador
vifiese percibindo habitualmente nos ultimos trinta meses no desenvolvemento da
sua actividade.

Excluiranse deste calculo, ademais dos importes de caracter extrasalarial
sinalados no artigo 26.2 do texto refundido do Estatuto dos traballadores, aprobado
polo Real decreto lexislativo 2/2015, do 23 de outubro, as horas extraordinarias,
traballos nocturnos e traballos en fin de semana ou outros que non respondan ao
traballo desenvolvido de forma usual ou ordinaria, sexa cal for a denominacion do
concepto remuneratorio utilizada, sempre que o seu aboamento non sexa habitual.
Entenderase que existe a habitualidade cando, nos trinta ultimos meses de
desenvolvemento da sua actividade, o reciba en ao menos o 50 por cento dos
meses en que os poida percibir.

Os volumes e importes medios destes conceptos non poderan superar, cada un
deles, en mais dun 5 por cento os volumes e importes medios destes mesmos
conceptos nos doce meses anteriores ao periodo sobre o cal se realiza a valoracion.

3. O calculo inicial da cantidade bruta garantida non podera desviarse, a alza
ou a baixa, en mais dun 8 por cento do 72 por cento do salario medio dos doce
meses anteriores ao periodo sobre o cal se realiza a valoracién. Para estes efectos,
computaranse 0os meses con quince ou mais dias traballados, incluidas vacaciéns
desfrutadas e os permisos retribuidos.

4. A cantidade bruta garantida final resultante non podera exceder, en ningun
caso, o 72 por cento da base maxima de cotizacidon por continxencias por accidentes



BOLETIN OFICIAL DEL ESTADO

Suplemento en lingua galega ao num. 308 Sabado 22 de decembro de 2018

Sec. I.

de traballo e enfermidades profesionais do réxime xeral da Seguridade Social
vixente na data en que se extinga a relacion laboral, nin ser inferior ao 60 por cento
da base normalizada correspondente a categoria en que cotizase o traballador no
periodo dos seis Ultimos meses anteriores a data de extinciéon. Se o fixese en
diferentes categorias, aplicarase a media das bases.

5. Adeterminacién da cantidade bruta garantida sera o resultado de adicionar,
dun lado, as cantidades brutas que correspondan a cada traballador polo seu
desemprego contributivo ou asistencial ou, se for o caso, a pension bruta que lle
corresponda polo recofiecemento, durante a percepcion desta axuda, de calquera
das situaciéns de incapacidade permanente previstas na lei, e, por outro, o
complemento, que, sumado aos anteriores conceptos, conforman a garantia do 72
por cento bruto descrito anteriormente.

Igualmente, garantirase ao traballador o citado 72 por cento sempre que acredite
a denegacioén inicial da prestacién asistencial por desemprego antes citada. A
solicitude inicial desta prestacion féra do prazo legalmente previsto provocara a
perda desta garantia de salario durante o periodo que transcorra entre a finalizacion
do referido prazo legal e a data de efectos desta prestacion finalmente recofecida.»

Catro. Modificanse os paragrafos sétimo e oitavo da disposiciéon adicional segunda,
que quedan coa seguinte redaccion:

«Os traballadores que formen parte do cadro de persoal propio, ao menos,
desde o 30 de xufio de 2018, e causen baixa laboral no sector a causa do feche das
unidades de producién das empresas do anexo sen reuniren as condicions exixidas
para accederen as axudas sociais por custos laborais dos paragrafos anteriores
teran dereito, non obstante, como excedentes da minaria do carbén, ao
recofecemento, por unha soa vez, da prestacion de desemprego de nivel
contributivo polo periodo maximo legal, con independencia das cotizacions previas
que tefian acreditadas e do periodo de prestacions que, se for o caso, percibisen até
a data da referida situacion legal de desemprego.

Os traballadores deberan reunir, en calquera dos supostos, o resto dos
requisitos que se exixen para a percepcion das prestacions por desemprego de
nivel contributivo ou asistencial.»

TITULO Il

Medidas para un desenvolvemento sustentable das comarcas mineiras

Artigo 4. Modificacion do Real decreto 675/2014, do 1 de agosto, polo que se establecen
as bases reguladoras de axudas para o impulso econémico das comarcas mineiras do
carbén, mediante o desenvolvemento de proxectos de infraestruturas e proxectos de
restauracién de zonas degradadas por mor da actividade mineira.

Introducense as seguintes modificacions no Real decreto 675/2014, do 1 de agosto, polo
que se establecen as bases reguladoras de axudas para o impulso econémico das comarcas
mineiras do carbén, mediante o desenvolvemento de proxectos de infraestruturas e
proxectos de restauracion de zonas degradadas por mor da actividade mineira:

Un. Modificanse os numeros 1 e 2 do artigo 3, que quedan redactados da seguinte
forma:

«1. A concesion de axudas que favorezan o desenvolvemento alternativo
mediante a execucion de proxectos de infraestruturas e de restauracion de zonas
degradadas poderan ter caracter anual ou plurianual e financiaranse con cargo aos
créditos orzamentarios do Instituto para a Reestruturacion da Minaria do Carbén e
Desenvolvemento Alternativo das Comarcas Mineiras, O.A., vixentes en cada
exercicio econémico, no marco da politica de desenvolvemento alternativo das

zonas mineiras do carbén prevista para os periodos 2013-2018 e 2019-2023, de
acordo coas disponibilidades orzamentarias.

2. O pagamento dos compromisos adquiridos neses periodos estenderase até
a finalizacién das actuaciéns e a data limite para o recofiecemento das axudas sera
0 31 de decembro de 2023.»

Disposicion adicional primeira. Traballadores da minaria do carbén en procesos de
incapacidade permanente revisable.

1. Cando se determine a reincorporacion de traballadores en situacion de
incapacidade permanente a sua empresa, tendo transcorrido o periodo de suspensién de
dous anos previsto no artigo 48.2 do texto refundido da Lei do Estatuto dos traballadores,
aprobado polo Real decreto lexislativo 2/2015, do 23 de outubro, o afectado podera
dirixirse ao Instituto para a Reestruturacion da Minaria do Carbén e Desenvolvemento
Alternativo das Comarcas Mineiras, O.A. para solicitar a tramitacién da modalidade de
axuda social que lle corresponda, en calidade de excedente mineiro da unidade de
producion de carbon en que desempenaba o seu posto de traballo con anterioridade ao 30
de xufio de 2018, e en condiciéns analogas as das empresas mineiras.

2. Para a aplicacion desta medida as empresas mineiras que figuran no Plan de
feche do Reino de Espafa para a minaria do carbén non competitiva no marco da Decision
2010/787/UE teran que comunicar ao citado organismo, no prazo dun mes contado desde
a entrada en vigor deste real decreto lei, a relacién de traballadores do seu cadro de
persoal respecto dos cales subsista a suspension da relacion laboral, con reserva do posto
de traballo, durante un periodo de dous anos contado desde a data da resolucién pola que
se declarase a incapacidade permanente revisable.

Disposicion adicional segunda. Bolsa de traballo para excedentes da minaria do
carbon.

O Instituto para a Reestruturacién da Minaria do Carbén e Desenvolvemento
Alternativo das Comarcas Mineiras, O.A. xestionara unha bolsa de traballo a cal poderan
acceder voluntariamente os traballadores excedentes da minaria do carbén que non sexan
perceptores de prestacions sociais financiadas con cargo as axudas sociais por custos
laborais para traballadores de idade avanzada, incluidos os traballadores das subcontratas
vinculadas & minaria do carbén.

A dita bolsa de traballo facilitara o acceso a cursos formativos e de orientacién que
favorezan a sUa incorporacion ao mercado laboral.

Esa actividade debera coordinarse e programarse no marco das competencias en
materia de formacién profesional para o emprego que tefien as comunidades auténomas
implicadas.

Disposicion transitoria primeira. Réxime transitorio das solicitudes de axudas sociais
a favor dos traballadores da minaria do carbén.

1. Poderan causar dereito as axudas reguladas neste real decreto lei os contratos de
traballo que fosen extinguidos polas empresas mineiras do carbén entre o 24 de outubro
de 2018 e a sua entrada en vigor, sempre que concorran os requisitos establecidos nel e
que a extincion se producise conforme o procedemento de despedimento colectivo previsto
no Real decreto 1483/2012, do 29 de outubro, polo que se aproba o Regulamento dos
procedementos de despedimento colectivo e de suspension de contratos e reducion de
xornada, ou conforme o disposto no artigo 52.c) do Real decreto lexislativo 2/2015, do 23
de outubro, polo que se aproba o texto refundido da Lei do Estatuto dos traballadores, e
demais normas concordantes.

2. Asi mesmo, sera necesario que a comunicacion do despedimento colectivo ou da
extincién dos contratos advertise da substitucion da indemnizacién legal que corresponda
polas axudas sociais por custos laborais para traballadores de idade avanzada ou
mediante baixas indemnizadas, asi como o compromiso da empresa de readmitir o

traballador no suposto de quedar excluido do anexo da resolucion pola que se estime a
concesion das referidas axudas. Esta readmision tera os mesmos efectos legais que os
previstos para os despedimentos declarados nulos.

Disposicién transitoria segunda. Procedementos de despedimento colectivo dos
traballadores da minaria do carbén e comunicaciéns & autoridade laboral.

1. Se, na data en que se produzan as extinciéons dos contratos dos traballadores da
minaria do carbdn en virtude do procedemento de despedimento colectivo previsto no Real
decreto 1483/2012, do 29 de outubro, non se incorporase a el a resolucion de concesién
de axudas sociais por custos laborais para traballadores de idade avanzada ou mediante
baixas indemnizadas, as empresas beneficiarias teran que comunicar a autoridade laboral
a citada resolucion, tan axifia como a reciban, asi como a relacion de todos os seus
traballadores excedentes, con e sen dereito a tales axudas, con opcion a prestacion de
desemprego de nivel contributivo polo periodo maximo legal.

A autoridade laboral dara traslado delas a entidade xestora das prestacions por
desemprego, co obxecto do recofecer, por unha soa vez, a prestacion de nivel contributivo
polo periodo maximo legal, de acordo co establecido na disposicion adicional décimo
novena da Lei 4/1990, do 29 de xufio, con efectos da data da extincion efectuada en
virtude do referido procedemento de despedimento colectivo.

2. No suposto de que a resolucion de concesion de axudas sociais por custos
laborais para traballadores de idade avanzada ou mediante baixas indemnizadas exclua
algun traballador acollido ao procedemento de despedimento colectivo, a empresa
readmitira con caracter inmediato o traballador cos mesmos efectos legais dos
despedimentos declarados nulos.

Disposicion transitoria terceira. Réxime transitorio dos procedementos de concesion
de axudas sociais por custos laborais a favor dos traballadores da minaria do carbén.

Aos procedementos de concesidon de axudas sociais por custos laborais, mediante
baixas indemnizadas ou para traballadores de idade avanzada, xa iniciados antes da
entrada en vigor deste real decreto lei non lles sera de aplicacion este e rexeranse pola
normativa anterior.

Disposicidn transitoria cuarta. Vixencia dos convenios de colaboraciéon do periodo
2013-2018 adoptados ao abeiro do «Marco de actuacién para a minaria do carbén e
as comarcas mineiras no periodo 2013-2018».

Os convenios marco de colaboraciéon que fosen adoptados ao abeiro do «Marco de
actuacion para a minaria do carbdn e as comarcas mineiras no periodo 2013-2018», cuxa
vixencia expira o 31 de decembro de 2018, entenderanse prorrogados por un periodo de
dous anos contado desde a data de entrada en vigor deste real decreto lei, sen prexuizo
de que poidan adoptarse durante o periodo 2019-2027 novos convenios marco de
colaboracién.

O establecido neste real decreto lei sera de aplicacion, igualmente, a execucion dos
convenios marco e convenios especificos cuxa tramitacion se iniciase antes do 31 de
decembro de 2018, ben que a sua duracién non podera ser superior a un prazo de dous
anos contados a partir da vixencia da presente norma.»

Disposicion transitoria quinta. /ngresos procedentes das poxas de dereitos de emision
de gases de efecto invernadoiro para o exercicio 2019.

1. Con efectos exclusivos nos orzamentos xerais do Estado de aplicacién no
exercicio de 2019, o emprego dos ingresos procedentes das poxas de dereitos de
emision de gases de efecto invernadoiro, contido na disposicién adicional quinta da Lei
17/2012, do 27 de decembro, de orzamentos xerais do Estado para o ano 2013, sera o
seguinte:

a) Para financiar os custos do sistema eléctrico previstos na Lei do sector eléctrico,
referidos a fomento de enerxias renovables, até un importe de 1.000.000,00 miles de
euros.

b) Para outras actuaciéns da politica de transicion xusta e de loita contra o cambio
climatico, até un importe de 100.000,00 miles de euros.

2. Adisposicion dos créditos do orzamento do Ministerio para a Transicion Ecoldxica
en que se concreten as achegas a que se refire 0 niumero anterior realizarase mediante
libramentos mensuais por un importe maximo da cifra de recadacion efectiva de ingresos
por poxas de dereitos de emisién, no mes inmediato anterior, segundo certificacion dos
organos competentes do Ministerio de Facenda e sempre que non se superen as cifras
indicadas. A achega que tefia que realizarse en funcién da recadaciéon do mes de decembro
efectuarase no exercicio seguinte.

3. Asi mesmo, cando os ingresos efectivamente recadados por poxas de dereitos de
emision superen os créditos iniciais consignados nas aplicacidons orzamentarias a que se
refire 0 nUmero 2 anterior, poderase xerar crédito até os limites que se fixan nos niumeros
1.a) e 1.b) desta disposicion. A autorizacién das xeracions de crédito e, se for o caso, dos
correspondentes suplementos de crédito no orzamento da Comision Nacional dos
Mercados e da Competencia realizaranse por acordo do titular do Ministerio de Facenda.

Disposicion derrogatoria Unica. Derrogacion normativa.

Quedan derrogadas todas as disposicions de igual ou inferior rango que se opofian a
este real decreto lei e, en particular:

a) Do Real decreto 676/2014, do 1 de agosto, polo que se establece o réxime de
axudas por custos laborais destinadas a cubrir custos excepcionais vinculados a plans de
feche de unidades de producién das empresas mineiras do carbon, o artigo 7, o nimero 1
do artigo 8, o numero 9 do artigo 9 e os artigos 14 e 15.

b) Do Real decreto lei 9/2015, do 10 de xullo, de medidas urxentes para reducir a
carga tributaria soportada polos contribuintes do imposto sobre a renda das persoas
fisicas e outras medidas de caracter econémico, o seu artigo 7, referido a medidas
excepcionais de caracter social e voluntario a favor de traballadores de empresas da
minaria de carbon non competitiva, no periodo 2013-2018.

Disposicion derradeira primeira. Modificacion da Orde IET/594/2014, do 10 de abril,
pola que se aproban as bases reguladoras para os exercicios 2013 a 2018 das
axudas destinadas especificamente a cubrir custos excepcionais que se produzan ou
se producisen a causa do feche de unidades de producién de carbén incluidas no
Plan de feche do Reino de Esparia para a minaria de carbén non competitiva.

Introducense as seguintes modificaciéns na Orde IET/594/2014, do 10 de abril, pola
que se aproban as bases reguladoras para os exercicios 2013 a 2018 das axudas
destinadas especificamente a cubrir custos excepcionais que se produzan ou se
producisen a causa do feche de unidades de producion de carbdn incluidas no Plan de
feche do Reino de Espafa para a minaria de carbén non competitiva:

Un. Modificase o artigo 2, que pasa a ter a seguinte redaccion:

«O disposto nesta orde sera aplicable as axudas que se convoquen entre o 1 de
xaneiro de 2014 e o 31 de decembro de 2025.»

Dous. Modificase o numero 2 do artigo 10 nos termos seguintes:

«2. As empresas que, reunindo os requisitos exixidos nesta orde, desexen
acollerse a estas axudas presentaran a sua solicitude, coa documentacion que deba
acompafiala, no prazo de catro meses desde a data de eficacia da resolucion da
convocatoria, dirixida ao presidente do Instituto, na forma prevista no artigo 16.4.a)

da Lei 39/2015, do 1 de outubro, do procedemento administrativo comun das
administracidns publicas.»

Disposicion derradeira segunda. Clausula de salvagarda para modificaciéns de
normas de inferior rango.

Mantense o rango das normas modificadas por este real decreto lei cando sexan de
rango inferior a el.

Disposicion derradeira terceira. Titulo competencial.

Este real decreto ditase ao abeiro das competencias exclusivas que o artigo 149.1.7.2,
13.2 e 25.2 da Constitucion atrible ao Estado en materia de lexislacion laboral e de bases
e coordinacion da planificacion xeral da actividade econdmica e do réxime mineiro e
enerxético.

Disposicion derradeira cuarta. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado». Isto non obstante, as previsions relativas ao réxime especial de axudas
sociais a favor de traballadores excedentes da minaria do carbén contidas nos artigos 1, 2
e 3, asi como nas disposicidns transitorias primeira e segunda, produciran os seus efectos
desde o dia 24 de outubro de 2018, data de adopcidon do Acordo marco para unha
transicién xusta da minaria do carb6on e desenvolvemento sustentable das comarcas
mineiras para o periodo 2019-2027.

Dado en Madrid o 21 de decembro de 2018.
FELIPE R.

O presidente do Goberno,
PEDRO SANCHEZ PEREZ-CASTEJON

